
Industri dengan Kepuijian dan program Sarjana Muda Teknologi Penyelenggaraan Sistem
Elektrik dengan Kepuiian. Empat (4) lagi program baharu yang telah mendapat kelulusan
Kementerian Pendidikan Malaysia pada tahun 2019 Insya-Allah akan ditawarkan pada Sidang
Akademik 2020/2021.

Pengiktirafan badan-badan akreditasi profesional bagi program-program akademik yang
ditawarkan amat penting bagi UniMAP, terutama dalam memastikan bahawa siswazah yang
dihasilkan memenuhi standard yang ditetapkan, justeru memberi mereka peluang yang amat
tinggi untuk mendapat pekerjaan yang baik. Pada tahun 2019, 12 Program Kejuruteraan di
UniMAP telah mendapat akreditasi baharuiaitu sembilan (9) daripadanya untuk tempoh enam
(6) tahun sementara tiga (3) lagi untuk tempoh tiga (3) tahun. Dua (2) program lagi mendapat
sambungan akreditasi bagi tempoh tiga (3) tahun. Semua kejayaan ini membuktikan
pengiktirafan terhadap UniMAP pada peringkat global oleh EAC di bawah Washington Accord.
Program Teknologi Kejuruteraan di UniMAP juga akan diakreditasi oleh pihak ETAC bermula
pada tahun ini. Sekiranya semua berjalan lancar, program-program Teknologi Kejuruteraan
di UniMAP akan mendapat pengiktirafan Sydney Accord. Kita juga masih dalam proses untuk
mendapat pengiktirafan Dublin Accord bagi program Diploma Kejuruteraan.

Bagi memastikan program akademik yang ditawarkan kekal relevan, berkualiti, berdaya saing
dan selaras dengan keperluan industri dan negara, UniMAP telah melaksanakan semakan
penawaran program akademik dan mengambil pendekatan yang berikut. Pertama, kita telah
menjumudkan beberapa program pengdijian peringkat liazah Sarjona Muda yang kurang
mendapat permohonan bermula Sidang Akademik 2018/2019. Keduaq, kita telah mengambil
langkah melaksanakan penamaan semula program pengaijian seperti Program Kejuruteraan
Bioproses kepada Kejuruteraan Kimia, Program Sarjana Muda Kejuruteraan Biosistem ditukar
kepada Program Kejuruteraan Pertanian, dan program Diploma Kejuruteraan Mikroelektronik
kepada Diploma Kejuruteraan Elektronik. Ketiga, kita telah menggabungkan program-program
pengaijian. Selain daripada penggabungan program Kejuruteraan Elektrik Sistem Tenaga
dan program Kejuruteraan Elektronik Industri ke dalam program Kejuruteraan Elektrik, terkini
yang akan dilaksanakan adalah penggabungan program Teknologi Kejuruteraan Elektronik
(Elektronik Bersepadu)ke dalam program TeknologiKejuruteraanElektronik (SistemElektronik.)
Penggabungan bermaksud kursus tersebut dikemas kini, dijumudkan dan dimasukkan ke
dalam program lain yang lebih menepati keperluan pasaran semasa. Hasilnya terdapat
peningkatan bilangan pelajar dalam kemasukan ke program-program yang ditawarkan. Tiada
lagi program UniMAP yang tersenarai dalam senarai sepuluh terbawah dari segi populariti
pada peringkat KPM selepas penjumudan dan penstrukturan semula program pengaijian di
UniMAP. Tahniah saya ucapkan kepada semua yang telah berani melakukan perubahan.

Dari segi bilangan pelajar, tahun 2019 menyaksikan bilangan enrolmen pelajar UniMAP
seramai 12,183 orang iaitu 1,289 orang pelajar daripada program Diploma, 9389 orang pelajar
daripada program Sarjana Muda dan 1,505 pelajar daripada program pascasiswazah.
Jumlah kemasukan pelajar sebanyak 3,382 orang pada tahun ini ialah bagi pelbagai bidang
pengaijian yang ditawarkan, yang terdiri daripada 534 orang pelajar program Diploma, 2,585
orang pelajar program Sarjana Muda, 187 orang program Sarjana dan seramai 76 orang
pelajar program Doktor Falsafah (PhD).

Pada konvokesyen 2019 yang lalu siswazah
warganegara di UniMAP berada dalam kategori
bekerjaiaitu bekerija, melanjutkan
pengajian, meningkatkan kemahiran dan juga
sedang menunggu penempatan pekerjaan.

Pada tahun 2019 juga, UniMAP telah menghasilkan sebanyak 12 judul
buku bercetak dan 10 judul buku elektronik bagi memenuhikeperluan
penyelidikan, pembelajaran dan pengajaran serta penyebaran
ilmu kepada masyarakat umum. Selain itu, Penerbit UniMAP telah
berjaya menerbitkan enam (6) jurnal dengan 13 isu terbitan dalam
tahun 2019, serta lain-ain terbitan yang menyumbang kepada
jumlah keseluruhan 92 bahan terbitan bagi tahun 2019. Tahniah
saya ucapkan kepada para penyelidik dan penulis yang telah
menyumbang kepada pencapaian ini. Saya amat berharap kita
akan terus memberi sumbangan yang terbaik demi kecemerlangan
UniMAP.

Tahun 2019 merupakan tahun yang membanggakan buat
UniMAP juga apabila Pusat Pengkomersialan Harta Intelek (CIPC)
berjaya mendaftar perlindungan harta intelek untuk 32 teknologi
penyelidikan UniMAP dengan peruntukan yang sangat minima. Lebih
membanggakan lagi, CIPC telah mencatat bilangan pendaftaran
perlindungan harta intelek yang paling tinggi sejak lima (5) tahun
yang lepas.

Hubungan UniMAP dengan industri sentiasa diberi perhatian
khusus oleh pengurusan universiti dan juga Lembaga Pengarah
Universiti. Bagi tahun 2019, perkembangan hubungan UniMAP dan
industri amat memberansangkan. Sebanyak sepuluh (10) Centre of
Technology (CoT) telah ditubuhkan di UniMAP dengan kerjasama
sepuluh (10) industri terkemuka Malaysia dan antarabangsa.

Selain itu, sebanyak 12 MoU dan 5 MoA telah ditandantangani
bersama pihak industri termasuk E-ldaman, Minebea Electronics
Motor, Sarawak Convention Bureau, Smart Modular Technologies
SdnBhd, Supercomal Medical Products Sdn.Bhd, Walta Engineering,
Flextronics Technology, Huawei Technologies, Molex (Malaysia) Sdn.
Bhd.,. Pens Industries Sdn. Bhd. Beberapa aktiviti/program bersama
industri juga telah diadakan sepanjang tahun 2019, antaranya Mailis
Jamuan Raya UniMAP bersama industri (55 industri), Sembang
Santai Akademia-Industri bersama LPU (23 industri), Northern
Industrial Career Engagement (37 industri) dan empat (4) sesi
lawatan Pengurusan Tertinggi UniMAP ke industri (InariKISMEC,
Infineon, dan Silterra).

Hubungan akrab UniMAP dengan industri telah menyumbang
kepada penerimaan hadiah oleh universiti daripada industri bernilai
RM21 juta, iaitu peralatan industri yang dimanfaatkan oleh pelajar
dan staf akademik untuk tujuan pengajaran-pembelajaran dan
penyelidikan. Antara peralatan tersebut ialah CPU Workstation
dan Die Attach Machine daripada Inari Amerton Bhd, dua (2) unit

12 MoU
5 MoA

20. Dalam usaha memastikan UniMAP mempunyai staf yang

berkompetensi tinggi, sebanyak 33 program yang melibatkan
1,234 penyertaan berjaya dilaksanakan oleh Pusat Pembangunan
Kepimpinan Pendidikan Lestari (LEAD). Program tersebut
merangkumi kursus waijib bagi tujuan pengesahan jowatan staf
akademik, kursus pembangunan profesionalisma pensyarah serta
program perkongsian ilmu dalam mempertingkatkan kompetensi
pensyarah khususnya dalam melaksanakan tugasan pembelajaran
dan pembelajaran. Bagi staf kumpulan Pengurusan dan Profesional
dan staf kumpulan Pelaksana, sebanyak 22 kursus telah dianjurkan
oleh Unit Latihan dan Kompetensi yang melibatkan 2,849 bilangan
penyertaan.

Kesedaran UniMAP akan tanggungjowab sosial yang perlu
dilaksanakan dan berteraskan slogan Kejuruteraan dan Teknologi
untuk Kemanusiaan, University For Society (U4S) UniMAP telah
mendekati komuniti dan memanfaatkan hasil penyelidikan dan
kepakaran pendidikan ke arah pembangunan komuniti sejahteraq,
sekaligus menyumbang kepada kemakmuran negara. Sejumiah
131 program program pemindahan ilmu (knowledge transfer
programme) dan program khidmat komuniti telah dilaksanakan.
InsyaAlloh usaha UniMAP mendekati komuniti akan terus
dimantapkan lagi pada tahun 2020.

Secara keseluruhannyq, segala usaha dan sumbangan warga
UniMAP dalam memastikan universiti ini terus cemerlang dan
gemilangdapatdigambarkan melaluikejayaan UniMAP berdasarkan
piawaian antarabangsa. UniMAP kini berada pada kedudukan 701-
750 keseluruhan dalam QS World University Rankings (WUR) 2019
manakala bagi QS Asia Rankings, UniMAP berada pada kedudukan
211, iaitu kedudukan 38% tertinggi di Asia 2020. Bagi QS WUR untuk
kategori Engineering and Technology pula, UniMAP berada pada
kedudukan 401-450. UniMAP juga telah mendapat 5 bintang bagi
pencapaian keseluruhan dalam sistem penarafan QS Stars.

Buat julung kalinya pula, UniMAP tersenarai dalam Times Higher
Education (THE) World University Rankings 2020, pada tangga
601-800. Kejayaan ini juga meletakkan UniMAP pada kedudukan
ke-3 di Malaysia. Bagi subjek Engineering and Technology untuk
THE, UniMAP berada pada kedudukan 801+, manakala bagi subjek
Physical Sciences, UniMAP berjaya menduduki kedudukan 301-400.

Dari segi kelestarian kampus, UniMAP menunjukkan peningkatan
skor dalam Ul Green Metric Index, iqitu pencapaian skor bagi
tahun 2019 ialah 5,075, berbanding 2884 pada tahun 2017. UniMAP
berada pada tangga ke-14 berbanding 20 universiti di Malaysia yang
menyertai Ul Green Metric Index, dan pada kedudukan 377 daripada
780 universiti dunia yang menyertai sistem pengukuran ini.

Terkini, kita juga gembira mendapat maklum bahawa UniMAP
berjaya meningkatkan kedudukan dalam Penilaian Webometrics
World Universities Ranking, daripada 1672, naik kepada kedudukan
1535 dunia, dan daripada kedudukan ke-12 Malaysia melonjak ke
kedudukan ke-10. Syabas dan terima kasih saya ucapkan kepada
semua atas kejayaan demi kejayaan!

Walau bagaimanapun, ingin saya mengingatkan semua kita di sini
supaya jangan kita leka dan terlalu berbangga dengan kejayaan
demi kejayaan. Buya Hamka pernah berkata: Manusia itu asalnya
dari tanah, makan hasil tanah, berdiri atas tanah, kembali pada
tanah. Kenapa masih bersifat langit? Peringatan ini untuk diri
saya juga.

BagiBidang Keberhasilan Utama UniMAP 2019 yang perludilaporkan
kepada pihak Kementerian, Alhamdulillah, UniMAP telah melepasi
sasaran bagi dua daripada empat KPI iaitu “jumlah sitasi kumulatif
bagi setiap staf akademik di universiti” (177 berbanding 174), dan
“peratus graduan yang mendapat pekerjaan, menjadi usahawan,
melanjutkan pengaijian, meningkatkan kemahiran atau menunggu
penempatan pada tahun konvokesyen (85.62% berbanding
85%). Walau bagaimanapun, kita perlu mengatur strategi untuk
meningkatkan bilangan pelajar antarabangsa (pencapaian 714
orang berbanding sasaran 1000) dan peratus jumlah penjanaan
pendapatan sendiri berbanding dengan jumlah perbelanjaan
mengurus yang telah ditetapkan (pencapaian 1743% berbanding
sasaran 18%).

Bagi UniMAP 2025 pula, daripada 27 KPI yang telah ditetapkan, 63%
(17) mencapai dan/atau melepasi sasaran, 15% (4) mencapai tahap
antara 60-99% sasaran dan 22% (6) tidak mencapai sasaran, iaitu
di bawah pencapaian 60%. Antara KPI yang melepasi sasaran
ialah peratus kursus yang menggunakan platform telepresence
dan juga aktiviti pembelajaran online (online synchronized learning
activity) yang dilaksanakan pada peringkat pusat pengaiian,
bilangan program/aktiviti tanggungjawab sosial universiti (USR),
nisbah inovasi berbanding staf akademik, peratus enrolmen pelajar
dalam program TVET, jumlah geran nasional dan antarabangsa dan
peratus graduan memperoleh PNGK melebihi 3.00.



=d

“QUICK-WINS”

DALAM
SYARAHAN

NC

Saudara-saudari,

(2]

-

0202 JojasunqIoN ubunyp| bwpdpon




Menerajui Kecemerlangan Untuk Kesejahteraan Insan

Kerohanian

dan Sivik dan
Penyelidikan serta
Kemahiran Teknikal
dan Profesional

Berkaitan pemerkasaan pelajar, mulai Mesyuarat Senat kali ke-92,
Bilangan 4 bagi tahun 2019 yang diadakan pada 22 Ogos 2019, dua
orang wakil daripada Maijlis Perwakilan Pelajar telah hadir sebagai
ahli tetap Mesyuarat Senat. Kedua-dua wakil tersebut ialah Yang
Dipertua dan Timbalan Yang Dipertua MPP yang telah tamat tempoh
masing-masing pada 20 November 2019. InsyaAllah, amalan ini akan
diteruskan. Selain itu, selari dengan hasrat keterangkuman dan
meraikan kepelbagaian, universiti akan memastikan bahawa MPP juga
mempunyai wakil dari dalam kalangan pelajar OKU.

Saya telah menyentuh tentang keperluan penambahbaikan program
Pillars UniMAP yang telah dilaoksanakan sekian lama, yang juga flagship
bagi universiti ini dalom usaha pemerkasaan pelajar. Suka saya
maklumkan bahawa Jawatankuasa Pengurusan Universiti Kali Ke-141
(Bil. 15/2019) telah meluluskan Dasar dan Polisi Pillars pelajar Universiti
Malaysia Perlis (UniMAP).Pelajar program Pengaijian Peringkat Diploma
perlu mengambil empat kursus waijib (The Four Pillars) manakala
pelajar Program Pengaijian Peringkat ljazah perlu mengambil tujuh
kursus waiib (The Seven Pillars). Antara penambahbaikan termasuklah
penawaran program-program berteraskan Kerohanian dan Sivik, dan
Inovasi dan Penyelidikan serta kemahiran teknikal dan profesionail.

Pada masa yang sama, universiti mengiktiraf keterlibatan pelajar
dalam program anjuran universiti dan program-program lain peringkat
kebangsaan dan antarabangsa. Maka, pelajar yang terlibat boleh
dipertimbangkan untuk menggantikan program tersebut dengan
Pillars. Penggantian Pillars juga akan terpakai bagi para pelajar yang
memegang jowatan sebagai ahli Jawatankuasa Utama dalam kelab/
persatuan pelajar di UniMAP serta Majlis Kepimpinan Pelajar, dan
mereka yang menyertai Badan Beruniform di UniMAP iaitu PALAPES
dan SUKSIS.

Saya juga membicarakan tentang keperluan ditubuhkan jaringan
alumni yang mantap seperti penubuhan Chapter Alumni UniMAP dan
sebagainya. Alhamdulillah hasrat ini telah tercapai dengan penubuhan
Chapter Antarabangsa UniMAP yang pertama di Medan, Indonesia
igitu International Alumni UniMAP Network (IAUN) - Chapter Medan
pada 29 Januari 2020. Insyaallah, penubuhan IAUN - Chapter Medan
dengan kekuatan seramai 25 orang Alumni UniMAP bersama 21 pelajar
pasca siswazah akan menjadi pemangkin kepada banyak lagi Chapter
Alumni Antarabangsa UniMAP di seluruh dunia.



orang staf
diberikan kenaikan
pangkat



A>TV

dalam kita melaksanakan sesuatu perkara

merujuk kepada INSAN (melahirkan insan baik dan
berpengetahuan)

merujuk kepada MURNI (nilai-nilai murni, kasih sayang,
kegembiraan, dan saling menghormati)

merujuk kepada PROSES PENGURUSAN YANG CEKAP
melalui transformasi digital

merujuk kepada ANTARABANGSA (pengiktirafan
antarabangsa)

merujuk kepada KOMUNITI(menyumbang kepada komuniti;
masyarakat dan industri)




HALA TUJU
TAHUN

RM282,902,000.00

unjuran perbelanjaan
mengurus

Seorang ahli falsafah pada era pra-Socrates pernah berkata: The
only constant in life is change, - “Satu-satunya perkara yang tetap
dalam kehidupan iniialah perubahan” - satu perkarayang mudah
disebut tetapi sukar untuk diterima, apatahlagiuntuk dilaksana.Saya
tidak fikir saya perlu berhujoh panjang tentang kenapa perubahan
itu penting dan diperlukan secara amnya. Dalam konteks semasa
UniMAP, saya merujuk kepada perubahan besar yang sedang kita
rancang sekarang ini, iaitu penstrukturan semula UniMAP. Saya
yakin semua sudah maklum tentang usaha penstrukturan yang
sedang dilaksanakan. Pasukan yang diberi mandat mengusahakan
agenda ini telah mengadakan sesi pendengaran awam, dan meneliti
cadangan dan pendapat yang dikemukakan selepas sesi tersebut.
Saya ucapkan terima kasih kepada warga UniMAP yang telah
memberi pandangan masing-masing semasa dan selepas sesi
tersebut.

Kita semua maklum bahawa salah satu kerangka perancangan
utama universiti adalah strategi UniMAP 2025. Bagi pelaksanaan
tahun 2020 dan seterusnya Fasa 2 UniMAP 2025, satu bengkel
semakan strategi universiti telah dilaksanakan pada November
2019, dan telah dibentangkan kepada Lembaga Pengarah Universiti
pada bulan yang sama. Ucapan saya seterusnya akan berfokus
kepada teras strategik bagi UniMAP 2025.

Bagi Teras Akademik, kita telah menetapkan objektif strategik yang
memberi tumpuan kepada penawaran program TVET yang unggul,
pengajaran dan pembelajaran berteraskan Industry4WRD dan
memastikan kualitiakademik yang utuh. Hal ini selaridengan mandat
yang diberikan kepada universiti dan pembekal TVET oleh Yang
Amat Berhormat Perdana Menteri Tun Dr Mahathir bin Mohamad,
merangkap Pemangku Menteri Pendidikan dalam maijlis amanatdan
aspirasi beliau pada 6 Februari lepas. UniMAP perlu bersama-sama
dengan institusi lain memainkan peranan menyumbang kepada
hasrat yang diperincikan dalom Wawasan Kemakmuran Bersama
2030.

Seorang ahli falsafah pada era pra-Socrates pernah berkata:

50. Antara inisiatif yang dirancang termasukloh menerapkan
elemen keusahawanan berasaskan teknologi dalam  kurikulum,
mengukuhkan  kurikuum dengan elemen  Industry4WRD,
mewujudkan industry on campus’, dan sebagainya. Selain aspek
kurikulum, bagi perancangan jangka panjang, UniMAP mensasarkan
nisbah pelajar program teknologi berbanding pelajar program
kejuruteraan pada 2025 mencapai 70:30. Gabungan antara
penambahbaikan kurikulum, bilangan dan jenis program, serta
sasaran pelajar seperti yang saya sebutkan, Insya-Allah akan
mampu menyumbang kepada pencapaian objektif Wawasan
Kemakmuran Bersama 2030.

51. Usaha dan fokus Teras Akademik akan didasari oleh prinsip 7A:

2

Appropriate - iqitu program akademik yang
kita tawarkan mestilah bersesuaian dengan
kehendak dan keperluan industri negara dan
global

Accredited - kita perlu memastikan program
yang ditawarkan diiktiraf oleh badan akreditasi
antarabangsa

Accessible - program yang ditawarkan dalam
pelbagai mod, yang akan membolehkan umum
mendapat akses kepada program-program
tersebut

Ucaptama Tahunan Naib Canselor 2020 a‘

Affordable - yuran program adalah waijar,
dan berlandaskan struktur pembayaran yang
fleksibel

Adaptable - program boleh ditawarkan dalam
pelbagai bentuk sama ada sepenuh masa,
sambilan, pengaijion jarak jauh, pembelajaran
berasakan modular, atau berkonsep micro-
credentials

Anywhere - proses pengajaran-pembelajaran
tidak terbatas oleh tempat yang tetap mahupun
lokasi geografi

Anytime - pembelajaran boleh berlaku secara
fleksi, dari segi tempoh pengaijian, bilangan
semester, waktu pembelajaran dan tiada had
umur.

Dengan memegang kepada prinsip yang saya sebutkan tadi dalam melaksanakan inisiatif
yang dirancang, Insya-Allah kita akan dapat mencapai hasrat untuk meningkatkan kemahiran
dan tahap ilmu pengetahuan lebih ramai pelajar, meningkatkan taraf hidup dan kesejahteraan
rakyat Malaysia, serta memberi financial independence kepada UniMAP.

Tahuninikita jugamerancang untukmembangunkan Flex-E
igitu Kerangka Pembelajaran Anjal (Flexible Education
Framework) yang akan membolehkan kita menyediakan

program akademik yang akan dapat memenuhi keperluan F IeX_ E
pelbagai segmen masyarakat termasuk sektor industri

pada peringkat tempatan dan khususnya kepada pasaran Kerangka Pembelajaran Anjal
antarabangsa. Flex-E untuk sektor TVET ini merupakan

yang pertama seumpamanya bagi sektor pendidikan
negara ini.

Seperkara yang amat penting merentasi semua Teras UniMAP
2025 dan yang perlu kita semua ambil tahu ialah berkenaan isu-
isu kelestarian global seperti yang terkandung dalam Agenda
2030 Pertubuhan Bangsa-Bangsa Bersatu iaitu Sustainable
Development Goals atau dalom Bahasa Melayu, Matlamat
Pembangunan Lestari. Pada September 2015, kerajoan Malaysia
telah menyatakan komitmen negara terhadap pelaksanaan yang
menyokong keperluan kesemua 77 SDG, melalui lima (5) fokus utama,
iitu manusia, planet, kkmakmuran, keamanan dan perkongsian.

Justeru, UniMAP sebagai sebuah institusi yang berteraskan
pengembangan ilmu tidak boleh tidak, harus menyumbang kepada
pelaksanaan inisiatif pada peringkat universiti dan komuniti
setempat ke arah pencapaian SDG. Pada tahun ini, kita akan secara
aktif berusaha memetakan program-program yang ditawarkan di
UniMAP kepada obijektif spesifik dalam kalangan 17 SDG tersebut.
Melalui cara ini, UniMAP akan secara terus menyumbang kepada
aspirasi dan obijektif kelestarian pada peringkat global, sekaligus
memastikan kerelevanan program-program yang ditawarkan.
Inisiatif dan aktiviti tersebut tidak terhad kepada teras Akademik
tetapijuga relevan dengan banyak perancangan Teras UniMAP2025
yang lain. Saya mohon ketua-ketua Teras mengambil tindakan yang
sewajarnya.

Berkaitan SDG juga, suka saya umumkan bahawa Jawatankuasa
Pengurusan Universiti telah meluluskan penubuhan Pusat
Pengurusan Tenaga dan Kampus Lestari. Penubuhan pusat baharu
ini ialah sebahagian daripada langkah UniMAP memastikan agenda
kelestarian diurus secara berstruktur. UniMAP akan bersamao-
sama universiti-universiti lain di dunia berusaha untuk menjayakan
agenda kelestarian yang dipelopori oleh PBB. Dari segi operasi,
hal ini bermakna kita perlu lebih akrab dengan pihak kerajaan,
pihak industri dan masyarakat untuk memastikan semua pihak
mempunyai visi dan objektif yang sama dalam tindakan berkaitan
kelestarian komuniti dan global.

Dalam usaha meningkatkan kompetensi tenaga pengajar secara
umum dan terutamanya dalam aspek pedagogi yang menyumbang
kepada kudaliti proses pembelajaran, semua staf akademik akan
dinilai menggunakan instrumen standard merentasi fakulti. Inisiatif
ini akan dilaksanakan bermula Sidang Akademik 2020/2021. Melalui
penilaian ini, staf yang memperolehi skor yang rendah dalom aspek
pedagogi akan diberi latihan pengukuhan untuk meningkatkan
kualiti pengajaran masing-masing, manakala staf yang mendapat
skor yang tinggi berturut-turut boleh dilantik menjadi mentor
pedagogi. Perkara ini akan diuruskan oleh LEAD, sebagai entiti yang
bertanggungjawab terhadap usaha pengembangan bakat dan
pembangunan pemimpin akademik dalam kalangan staf UniMAP.

lima (5) fokus utama,
iaitu

manusiaq,

planet,
kemakmuran,
keamanan dan
perkongsian.

UniMAP@global;
UniMAP@Medan,
UniMAP@Beijing,
UniMAP Bangkok,
UniMAP@Brunei,
UniMAP@Riyadh

58.

59.

60.

Tahun 2020 ialah tahun Pengantarabangsaan bagi UniMAP.
Obijektif strategik kitaialahmeningkatkanketerlihatanantarabangsa,
penjenamaan imej UniMAP sebagai universiti antarabangsa dan
mewujudkan persekitaran berorientasi global. Inisiatif yang akan
dilaksanakan termasuklah meningkatkan libat urus dengan alumni
antarabangsa, perwakilan kedutaan dan pihak berkepentingan
antarabangsa, serta pihak yang berpotensi sebagai rakan strategik
pada peringkat antarabangsa. Seperti yang saya jelaskan tadi,
pewujudan Chapter Antarabangsa Alumni Medan, dan Unit Promosi
dan Pemasaran UniMAP melalui usaha penstrukturan semula
universiti dijangka dapat menyumbang ke arah pencapaian objektif
yang telah saya sebutkan.

Di samping itu, keterlihatan UniMAP pada peringkat antarabangsa
akan diusahakan dengan memperluaskan jenama UniMAP melalui
pusat global maya UniMAP@global. Contohnya UniMAP@Medan,
UniMAP@BEeijing, UniMAP@Bangkok, UniMAP@Brunei, UniMAP@
Riyadh dan sebagainya. Selain itu, dalam memastikan kita dapat
merebut peluang daripada penekanan terhadap aktiviti mobiliti oleh
universiti dunia pada masa kini, kita akan mengusahakan supaya
semua program ijazah pertama dan pascasiswazah akan bermula
pada masa yang sama.setiap tahun, bermula Sidang Akademik
2020/2021. Melalui cara itu, InsyaAllah kita dapat meningkatkan
bilongan pelajar antarabangsa, satu aspek yang amat perlu kita
baiki mengambil kira pencapaian KPI berkaitan yang rendah pada
tahun 2019.

Kita semua sedia maklum bahawa UniMAP memainkan peranan
yang pentingdalammemacupembangunannegara.Justeru,UniMAP
akan sentiasa memastikan penyelidikan berada atas landasan
yang tepat walaupun menghadapi pelbagai cabaran, umumnya
dalam hal-hal berkaitan kewangan. Usaha berkaitan Penyelidikan
dan Inovasi di UniMAP akan memberi fokus kepada inisiatif
menggiatkan penyelidikan dan inovasi universiti untuk manfaat
masyarakat tempatan dan global. Antara fokus kita termasuklah
menggalakkan persekitaraan terbuka sebagai pemangkin kepada
aktiviti keusahawanan, mengutamakan kolaborasi antarabangsa
yang memberi impak global, melahirkan malim penyelidikan untuk
masa hadapan, meningkatkan pembiayaan penyelidikan dan
mengukuhkan infrastruktur untuk kecemerlangan penyelidikan.
Secara umumnya, agenda penyelidikan UniMAP pada tahun ini akan
memberi fokus kepada aspek kudaliti berbanding kuantiti, dan akan
terus berusaha untuk menjadi penyelesai masalah atau solution
provider kepada industri dan pihak yang memerlukan.

Untuk menggiatkan lagi aktiviti P&I, UniMAP telah memperuntukkan lebih daripada
RM300,000.00 yang akandisalurkan melaluibantuankhas penerbitan dan aktivitipenyelidikan
yang lain bagi memastikan setiap staf akademik di UniMAP terlibat dengan penyelidikan.
Berkaitanitujuga, kita akan merealisasikan pencapaian sebanyak 50 peratus jumlah Principal
Investigator (Pl) pada tahun 2020. Untuk mencapai hasrat tersebut, UniMAP menetapkan 30%
daripada jumlah staf aktif Pusat Akademik perlu mempunyai Geran Penyelidikan. Bengkel-
bengkel seperti bengkel permohonan geran penyelidikan akan digiatkan bagi memastikan
setiap staf akademik berkebolehan menulis proposal penyelidikan yang berkualiti.

Bagi penerbitan dan sitasi berimpak tinggi, kita mensasarkan 1500 artikel terindeks Scopus
pada tahun ini dan 300 artikel yang diindeks dalam WOS. Selain itu, kita juga meletakkan
sasaran 24 buah buku saintifik dan bilangan yang sama bagi bab dalam buku.

Pengukuhan kemudahan infrastruktur penyelidikan adalah penting bagi merancakkan
lagi ekosistem inovasi UniMAP. Antara usaha yang akan diloksanakan tahun ini ialah
pembangunan integrated CoE yang akan memusatkan aktiviti penyelidikan UniMAP yang
sebelum ini bertaburan. UniMAP mengambil peluang ini seiring dengan kewujudan kawasan
Pembangunan Industri Lembah Chuping (CVIA). Integrated CoE ini akan dilengkapi dengan
Inkubator Penyelidikan dan kemudahan ruang bagi pelajar pascasiswazah. Usaha ini
merupakan satu inisiatif dalam memastikan penjanaan pendapatan dan pengkomersialan
produk dapat diloksanakan secara berterusan oleh para penyelidik, memastikan
kesinambungan penyelidikan bersama industri, dan juga salah satu inisiatif keusahawanan.

UniMAP juga akan membangunkan integrated lab pada tahun ini. Makmal gunasama ini akan
memberi peluang gunasama kemudahan peralatan penyelidikan dan peralatan teknologi
terkini yang dibawa masuk oleh industri luar. Dengan adanya perkongsian peralatan dan
kemudahan di UniMAP Solutions, kos pengoperasian dan kos-kos lain yang berkaitan akan
dapat dikurangkan.

Dalam memastikan hakcipta produk-produk penyelidikan dilindungi, UniMAP akan
bekerjasama dengan MyPO untuk menghasilkan sekurang-kurangnya 20 patent dengan kos
yangrendah.Kerjasamaini akanmemberipenjimatankepadaUniMAP melebiniRM200,000.00
berbanding amalan yang dilakukan sebelum ini.

Perkara utama yang ingin saya nyatakan di siniialah staf akademik perlu memberi penekanan
kepada aktiviti penyelidikan, dan memastikan bahawa aktiviti penyelidikan, termasuk
penyelidikan yang berkaitan dengan penambahbaikan pengajaran dan pembelajaran, adalah
relevan dan menyumbang kepada keperluan dan kehendak industri.

Kesejahteraan pelajar adaloh keutamaan bagi kita, selaras dengan kedudukan pelajar
sebagai pemegang taruh utama dalam ekosistem universiti. Objektif utama universiti dalam
hal ini ialah untuk membina pelajar yang siaga masa depan, dengan memberi fokus kepada
keusahawanan dan pengupayaan pelajar, memastikan kampus adalah mesra pelajar, dan
mengukuhkan nilai murni dan jati diri pelajar. Salah satu program pengukuhan diri adalah
program Pillars yang telah saya sebutkan tadi.

Selain itu, universiti akan memperkasakan
pelaksanaan program foodbank dengan
keriosoma MAIPs secara konsisten
yang akan memberikan manfaat secara
berterusan kepada 300 orang pelajar.

Universiti juga bertuah dengan adanya Sumb(]ngcm qu(]f

pihak tertentu yang prihatin tentang

kebajikan pelajar, seperti Permodalan penglnapan PNB

Nasional Berhad (PNB) yang amat peka bern"ql
tentang kemaslahatan pelajar di universiti.

Pada tahun ini, seramai 53 orang pelajar
akan ditawarkan penginapan kolej secara
percuma selama dua (2) tahun. Pemilihan
yang dibuat berdasarkan kriteria tertentu
ini  adalah  hasil sumbangan  wakaf
penginapan PNB bernilai RM100,000.00.
Terima kasih kita ucapkan kepada PNB.

Kolej kedioman merupakan sebahagion daripada kemudahan utama universiti, yang
menyediakan kemudahan penginapan dan makanan serta aktiviti-aktiviti pembangunan
pelajar kepadamahasiswa di universiti.la juga adalah nadi kepada kehidupan warga universiti.
UniMAP, sebagaimana yang kita semua maklum, adalah antara Universiti yang mengamalkan
dasar menawarkan penginapan sepenuhnya kepada para pelajar.

Sehubunganitu, bagi peningkatankualitipenginapan pelajar, Insyaallahdengan penstrukturan
semula UniMAP, kita akan dapat menawarkan penginapan yang lebih selesa kepada pelajar
iaitu sebuah rumah akan hanya menempatkan bilangan pelajar yang sedikit berbanding
sekarang. Perkara ini bergantung kepada jenis penginapan yang terdapat di kolej kediaman.
Sebagai contoh, bagi rumah yang sekarang ini dihuni oleh 12 orang, akan kita kurangkan
kepada sembilan (9) orang. Manakala yang menempatkan tujuh (7) orang, pihak universiti
akan berusaha mengurangkan kapasiti rumah kepada lima (5) orang. Usaha ini bertujuan
untuk memberi ruang dan keselesaan kepada para pelajar supaya mereka dapat memberi
tumpuan kepada pemantapan dan peningkatan pencapaian akademik.

Dalam usaha menyemai tatacara kehidupan yang penuh harmoni dan sopan santun di
kolej kediaman, saya mengisytiharkan bahawa setiap hari Khamis diwartakan sebagai Hari
Berbudi Bahasa. Inisiatif ini bertujuan melahirkan pelajar yang beradab dan mempunyai
budi pekerti yang disanjung tinggi. Selain itu, untuk peningkatan kemahiran kendiri (soft
skills) pelajar dalam berkomunikasi, pada setiap hari Khamis juga, para pelajar diwaijibkan
berinteraksi dalam Bahasa Inggeris sebagai bahasa pertuturan mereka.

N

76. Selari dengan hasrat UniMAP menyumbang kepada kesejahteraan
masyarakat, salah satu Teras utama dalam strategi universiti ialah
Libatsama & Pembangunan Komuniti. Dalom hal ini, UniMAP
akan menjadi institusi penyumbang utama kepada pembangunan
komuniti dengan memberi fokus kepada pembudayaan
tanggungjowab sosial dan pengupayaan komuniti. Dalam erti
kata lain, kita membina para pelajar dengan nilai tanggungjawab
terhadap pembinaan dan pemerkasaan masyarakat. Inisiatif
utama yang melibatkan semua PTj ialah program Service Learning
Malaysia University for Society - SULAM.

77. SULAM ialah kaedah pembelajaran berdasarkan disiplin yang
menggabungkan obijektif pembelajaran dengan khidmat komuniti
untuk menyelesaikan permasalahan sebenar komuniti, berteraskan
nilai kasih sayang, kesejahteraan dan saling hormat-menghormati.
SULAM akan dilaksanakan di UniMAP bermula semester ke-2
Sidang Akademik 2019/2020 yang melibatkan 11 pusat pengaijian
dan 11 kursus dan tiga (3) kawasan Parlimen Negeri Perlis yang
merangkumi 15 Dewan Undangan negeri. Sekaligus, UniMAP akan
menjadi agen yang instrumental dalom pembangunan komuniti di
negeriini.

78. Salah satu komponen penting dalam ekosistem universiti ialah
bakat. Teras Kecemerlangan Bakat diwujudkan dalam UniMAP
2025, untuk memberi fokus kepada pemupukan bakat
cemerlang yang akan memacu hala tuju universiti.
Sebagaimana yang kita semua maklum, bakat
di universiti tergolong dalam dua kumpulan besar:
pertama ialah kumpulan staf akademik, dan keduanya ialah
kumpulan staf bukan akademik (yang terdiri daripada dua
kumpulan). Kesemua kumpulan ini saling melengkapi antara
satu dengan yang lain, dan kecemerlangan universiti amat
bergantung kepada hubungan sinergistik antara kesemua
pihak tersebut.

79. Justeru, antara inisiatif yang akan diberi tumpuan ialah
melaksanakan latihan dalam Kerangka Kecekapan bagi
staf Pengurusan dan Profesional (Pentadbir dan Akademik), dan
melaksanakan kursus dan latihan berteraskan kompetensi dalam
kepelbagaian tugas yang ditetapkan.

kaedah pembelajaran  berdasarkan
disiplin yang menggabungkan objektif
pembelajaran dengan khidmat komuniti
untuk menyelesaikan permasalahan
sebenar komuniti, berteraskan nilai
kasih sayang, kesejahteraan dan saling
hormat-menghormati.

Kesihatan mental setiap individu amat penting bagi menjamin kesejahteraan masyarakat.
UniMAP peka akan hal ini dan berusaha untuk membantu staf mencapai keseimbangan
antara kerjaya dan kehidupan berkeluarga. Seperti yang disebutkan awal tadi, pihak
pengurusan telah mengkaiji data sepanjang pelaksanaan rintis ‘Single Clock-in Attendance’
bagi staf akademik, dengan harapan penguatkuasaan sepenuhnya dapat dilaksanakan.
Ingin saya umumkan di sini, LPU telah meluluskan ‘Single Clock-in Attendance’. Ini bermakna,
mulai 1 Mac 2020 dan seterusnya, sisten “‘clock in” sekali sehari untuk staff akademik akan
digunapakai. Saya berharap, system ini akan dapat dimanfaatkan oleh staff akademik sebaik
mungkin untuk kecemerlangan universiti.

Untuk staf bukan akademik, UniMAP akan memperkenalkan Waktu Bekerja Fleksi (WBF).
Waktu bekerja fleksi (WBF) telah diluluskan dalam Mesyuarat Lembaga Pengarah Universiti
kali ke 70, Bil1/2020 dan ia akan berkuatkuasa sepenuhnya pada 1 Mac 2020. Melalui WBF
staf bukan akademik bebas untuk clock-in antara jom 7.30 pagi hingga 8.30 pagi dan perlu
memenuhi minimum 9 jam bekerja sehari. Hal ini bermakna staf akan clock-out antara jom
4.30 sehingga 5.30 petang setiap hari. Contohnyaq, jika seseorang staf bukan akademik
clock-in pada jom 7.30 pagi maka setelah memenuhi 9 jam sehari beliau akan clock-out
pada 4.30 petang. Jika beliau clock-in 745 pagi maka beliau perlu clock-out pada jom 4.45
petang. Sekiranya staf tersebut clock-in pada jom 8.31 pagi, beliau akan dianggap sebagai
lewat datang bekerja. Saya berharap juga dengan keluwesan yang diberikan melalui WBF
dan Single Clock-in Attendance, semua staf akan lebih beretika dalam urusan kehadiran ke
pejabat, dan memegang prinsip jujur kepada diri sendiri dalam hal ini.

Berkaitan dengan soal kerja juga, ingin saya berkongsi di sini tentang teori The Productivity
Paradox. Teori ini menyatakan bahawa semakin lama kita bekerja dalam sehari, tahap
produktiviti akan semakin berkurangan pada penghujung tempoh tersebut. Hal ini bermakna,
keberhasilan kerja bukan bergantung kepada berapa lama kita bekerjq, tetapi kepintaran
kita dalom menguruskan masa untuk melaksanakan tugas dan tanggungjawab. Mungkin
selepas ini, Unit Latihan dapat memberi latihan tentang pengurusan masa di tempat kerja
supaya waktu yang ada dapat dioptimumkan untuk penghasilan kerja yang cemerlang.

Berkaitan dengan hal ini juga, saya meminta ketua-ketua jabatan untuk lebih berhemah
dalam berurusan dengan staf masing-masing di luar waktu pejabat atau pada hujung
minggu, terutama sekali melalui penggunaan media sosial. Sebaiknya, jika tiada keperluan
mendesak, mungkin perlu dikurangkan atau ditiadakan langsung interaksi berkaitan kerja
melalui Telegram, Whatsapp dan sebagainya. Hal ini supaya staf boleh memberi tumpuan
kepada urusan dan kesejahteraan keluarga masing-masing. Saya yakin, berpandukan The
Productivity Paradox juga, waktu rehat atau time-off’ yang diberikan kepada staf, akan
membolehkan staf datang bekerja keesokan harinya dengan lebih bersemangat dan lebih
produktif.

Seperti yang saya sebutkan awal tadi, usaha Kampus Pintar atau Smart Campus adalah
salah satu inisiatif utama bagi tahun ini, melalui teras Pemantapan Infrastruktur. Pada
tahun ini, kita memberi tumpuan kepada enam inisiatif utama yang akan dipelopori oleh
Pusat Pengurusan dan Pembangunan Digital UniMAP atau nama ringkasnya Pusat Digital
UniMAP. Pertama sekali ialah penggunaan teknologi Blockchain dalam pengeluaran e-skrol
dan semua proses berkaitan dengan konvokesyen yang akan datang. Jaringan blockchain
juga akan diwujudkan antara server UniMAP, Universitas Tujuh Augustus Surabaya (UNTAG),
UNISZA dan Institut Teknologi Medan (ITM). Perancangan masa akan datang adalah kita akan
‘Blockchain’ kan semua proses pentadbiran di UniMAP, supaya proses di UniMAP lebih telus,
justeru meningkatkan keyakinan pihak luar terhadap kredibiliti sistem pengurusan unimap.

Kita juga akan meningkatkan kelajuan dan liputan network di UniMAP. Talian internet akan
dinaik taraf sehingga 5GBps. Liputan internet juga akan diperluaskan dengan penambahan
lebih banyak lagi Access Point terutama sekali di kompleks dewan kuliah dan pusat pengaijian.
Haliniamat penting dalam memastikan ekosistem universiti dapat dipintarkan ke arah operasi
yang lebih efisien. Berkaitan dengan ini juga, semua PTj di UniMAP akan mula mengamalkan
pengurusan secara ‘paperless’ melalui penggunaan sistem fail File and Record Information
System (FRIS) dan sistem pengurusan rekod yang telah dibangunkan oleh Pusat Digital
UniMAP.

Sistempengurusankewanganbaharuakandiperkenalkansecaraberfasabagimenggantikan
sistem kewangan yang sedia ada yang perlu disesuaikan dengan peredaran masa. Insyaallah
kita akan mulakan proses pembangunannya bermula dari sekarang, dengan sasaran
penggunaan sepenuhnya pada tahun hadapan. Sementara itu, UniMAP tidak lagi akan
menggunakan telefon talian tetap (atau fixed-line phones) kerana kos sewaan system PABX
adalah sangat tinggi. Sebaliknya kaedah yang lebih murah dan efisien akan digunakan iaitu
setiap PTj akan dibekalkan dengan ‘tablet’ yang dilengkapi dengan kad SIM dan penggunaan
tablet tersebut adalah secara perkongsian di PTj masing-masing.

Pusat Digital UniMAP juga telah merancang untuk meletakkan sistem database di UniMAP ke
“Cloud’. Hal ini bermaksud tiada lagi kos untuk penyelenggaraan pusat data dan penjimatan
yang dibuat adalah sangat tinggi.

Selain enam inisiatif tersebut, kita akan dapat menikmati hasil daripada enam projek
penyelidikan di bawah INSPIRE 2019, iaitu Geran Penyelidikan Internal Social Project via
Research 2019 (INSPIRE 2019), iaitu projek di bawah inisiatif SMART CAMPUS UniMAP.
Kesemua projekini telah bermula padaMei 2019, selama setahun sehingga April 2020. Jumlah
peruntukan keseluruhan INSPIRE 2019 adalah sebanyak RM 144,885.00 (menggunakan
sumber dalaman baki geran dalaman Universiti). Projek yang terpilih untuk Fasa 1 adalah
Projek Smart Lighting System for UniMAP Campus, loT Based Electrical Metering System,
Smart Monitoring System Using RFID, Augmented Reality System For UniMAP Campus,
Smart Infra System For “Iasik Alumni” dan Projek Air and Water Quality Monitoring Using
Multi-Sensory System And Web Of Things For Smart Sustainable Campus.

N

Kesemua projek yang saya nyatakan tersebut menggunakan kepakaran dalaman dan
teknologi yang dibangunkan oleh penyelidik UniMAP, dan Insya-Allah akan membawa kepada
output berikut:

» penjimatan pengunaan elektrik dengan kaedah pemasangan penderia pergerakan
‘motion sensor” di tandas - tandas pusat -pusat pengajian kejuruteraan di Kampus Pauh,
serta Kompleks Dewan Kuliah;

» pemasangan meter elektrik digital yang melibatkan data pengunaan elektrik dimuat naik
ke “cloud” dan disimpan untuk rekod serta analisis bagi perancangan pengunaan elektrik
di masa hadapan;

» sistem pemantauan menggunakan RFID khusus bagi tujuan pemantauan aset dan
pergerakan kenderaan keluar dan masuk ke Kampus Pauh, demi keselamatan warga
kampus dan masyarakat amnya;

» pembangunan aplikasi ‘mobile augmented reality marker” untuk navigasi pengguna
Perpustakaan Kampus Alam UniMAP;

» lampu jalan menggunakan tenaga solar dan laluan penjalan kaki menggunakan ‘geobrick
pavement” di kawasan Tasik Alumni; dan

» pembangunan sistem pemantauan kualiti udara di makmal - makmal yang berisiko,
iaitu data kualiti udara akan disimpan di “cloud” bagi membolehkan pemantauan secara
berterusan.

Terkini, bagi kaedah komunikasi, UniMAP telah mengambil langkah lebih ke hadapan dengan
melaksanakan migrasi Zimbra emel sedia ada ke Gmail (google mail). Selain penjimatan
yang ketara sekitar RM170 ribu setahun dan ianya percuma, manfaat penggunaan Gmail
termasuklah penstoran emel dan Google drive tanpa had, dan mendapat akses kepada
Google Classroom dan aplikasi lain dalam Google Suite. Alhamdulillah proses migrasi telah
bermula pada 22 Februari baru-baru ini.

Insya-Allah akan ada lebih banyak inisiatif pada fasa-fasa seterusnya yang akan menjadikan
UniMAP sebuah kampus pintar dalam erti kata sebenar, supaya kita dapat bergerak dengan
lebih efektif dan efisien. Walau bagaimanapun, dalam keghairahan kita memberi tumpuan
membangunkan kampus pintar UniMAP dan dalam amalan kita mengguna teknologi untuk
tujuan kecekapan kerja, saya mohon semua warga UniMAP cakna akan kepentingan
Kesejahteraan Siber, atau dalam Bahasa Inggeris - cyber wellness. Kesejahteraan Siber
mendokong amalan penggunaan internet yang bertanggungjawab, bermoral, beretika dan
berintegriti. Amalan penggunaan internet yang berpandukan nilai-nilai yang saya sebutkan
tadi akan menyumbang kepada kesejahteraan siber dalam kalangan warga UniMAP, yang
seterusnya terkait dengan kesejahteraan hidup, secara amnya.

Menerajui Kecemerlangan Untuk Kesejahteraan Insan

Seperti yang saya sebutkan awal tadi, perbezaan antara jumlah geran mengurus dan
perbelanjaan mengurus perlu ditampung daripada peruntukan sumber daloman yang
dijana Universiti. Dalam hal ini, Teras Kelestarian Kewangan adalah teras yang penting
untuk dilaksanakan. Obijektif utama teras ini ialah untuk kemandirian universiti, dengan cara
tumpuan diberikan kepada pemerolehan endowmen dan wakaf untuk kemakmuran dan
kesejahteraan universiti, mengumpul dana keusahawanan pelajar dan usaha menuiju ke arah
kewangan yang mampan.

Antara inisiatif utama yang akan kita laksanakan ialah mendapatkan dana daripada agensi
yang dikenal pasti melalui aktiviti keusahawanan sosial dan keusahawanan yang berbentuk
perniagaan berimpak tinggi (dari dalam dan luar negara) dan membudayakan konsep wakaf/
endowmen dalom kalangan staf Universiti serta menjalankan aktiviti pengumpulan dana
(atau fundraising).

Dalam usaha mencapai kemampanan kewangan, saya mengajok semua PTj samao-
sama memikirkan cara mereka boleh menjana sumber kewangan berdasarkan bidang
dan kemahiran yang ada di PTj. Dari segi governan, PTj boleh berhubung dengan Pusat
Pembangunan Profesional dan Pembelajaran Berterusan (PDCE) di bawah struktur baharu
yang menguruskan UniMAP@KL dan UniMAP@Kulim, serta One Stop Centre (OSC) yang
sekarang di bawah pengurusan Pejabat PNC (Kelestarian Kewangan) untuk mendapatkan
khidmat nasihat dan fasilitasi dalam perancangan masing-masing.

Tahunini bagi saya ialah tahun yang mencabar. Bukan sedikit perubahan yang kita hasratkan.
Dan bukan sedikit juga cabaran yang datang dari pelbagai arah. Saya mengajok saudara-
saudari bersedia untuk berubah. Kita tidak boleh seloma-lamanya berada pada satu takuk
sahaija, atau bertindak dengan satu cara atau kaedah sampai bila-bila. Jika perubahan
tersebut tidak dicetuskan oleh persekitaran dalaman sekalipun, persekitaran luaran yang
dinamik akanmenuntut supayakitaberubah.George Bernard Shaw pernahberkata ‘Progress
is impossible without change, and those who cannot change their minds cannot change
anything” - “Mustahil ada kemajuan tanpa perubahan. Orang yang tak dapat mengubah
fikirannya tak akan mampu mengubah apa-apa.”

Saya yakin dan percaya bahawa warga UniMAP ialah warga yang progresif, yang sentiasa
inginkan kepada penambahbaikan dalam hidup. Budaya ‘complain and complacency”, iaitu
sentiasa merungut dan mengeluh, serta berasa selesq, perlu dibuang jauh-jauh daripada
kamus kehidupan kita semua. Saya teringat satu petikan dalam karya tahun 1973 Sasterawan
Negara Shahnon Ahmad yang berjudul Srengenge. lanya berbunyi begini: ‘Mereka cuma tahu
membantah. Membantah bukan kerana apa-apa tetapi kerana hendak membantah”. Saya
harap kita tidak tergolong dalam kalangan seperti mereka di Bukit Srengenge dalam karya
tersebut. Tukarkan rungutan kepada penyelesaian, dan buang keselesaan untuk mencari
cabaran ke arah sesuatu yang lebih baik.

Ucaptama Tahunan Naib Canselor 2020«

